
[bookmark: _Hlk64644996]ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈՒԼԻՍԻ 23-Ի N 797-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
 

Ղեկավարվելով Հայաստանի Հանրապետության Սահմանադրության 146-րդ հոդվածով և  «Նորմատիվ իրավական ակտերի մասին» Հայաստանի Հանրապետության օրենքի 34-րդ հոդվածով` Կառավարությունը որոշում է.

1․ Հայաստանի Հանրապետության կառավարության 2015 թվականի հուլիսի 23-ի «Հայաստանի Հանրապետության պետական հանրակրթական դպրոցների սեյսմիկ անվտանգության բարելավման 2015-2030 թվականների ծրագիրը հաստատելու մասին» N 797-Ն որոշման՝  

1)  N 1 հավելվածի ամբողջ տեքստում «435» թիվը փոխարինել «437» թվով.
2)  N 1 հավելվածի 11-րդ կետում «152,798» թիվը փոխարինել «153,398» թվով և «533,522» թիվը փոխարինել «535,802» թվով։ 
3) N 1 հավելվածի 12-րդ կետում «617.0» թիվը փոխարինել «622․0» թվով, իսկ «2020» թիվը՝ «2024» թվով։
4) N2 հավելվածը լրացնել հետևյալ բովանդակությամբ նոր` 436-րդ  և 437-րդ կետերով.

	436
	Արագածոտն 
	Հնաբերդ
	Հնաբերդի միջնակարգ դպրոց
	մարզային
	միջնակարգ դպրոց (1-12-րդ դասարաններ)

	437

	Արմավիր
	Մրգաշատ 
	Մրգաշատի Վ․Ափոյանի թիվ 1 միջնակարգ դպրոց 
	մարզային
	միջնակարգ դպրոց (1-12-րդ դասարաններ)





5) N3 հավելվածի 13-րդ, 29-րդ, 33-րդ, 38-րդ և 45-րդ կետերը շարադրել հետևյալ խմբագրությամբ․ 

	13
	ք. Երևանի թիվ  45 հիմնական դպրոց
	Էրեբունի 
	751

	29
	Երանոսի թիվ 2 միջնակարգ դպրոց
	ՀՀ Գեղարքունիքի մարզ
	236

	33
	Մրգաշատի Վ․Ափոյանի թիվ 1 միջնակարգ դպրոց 
	ՀՀ Արմավիրի մարզ
	322

	38
	Հնաբերդի միջնակարգ դպրոց 
	ՀՀ Արարարտի մարզ 
	228

	45
	 Արագածավանի թիվ 1 միջնակարգ դպրոց
	ՀՀ Արագածոտնի մարզ
	459



6)  N3 հավելվածի  «Ընդամենը» տողում  «11264» թիվը փոխարինել «11227» թվով , իսկ ««Ընդամնեը 2-րդ փուլ» տողում «10626» թիվը փոխարինել «10725» թվով։ 

     2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

1. ԱՆՀՐԱԺԵՇՏՈՒԹՅՈՒՆԸ

«Հայաստանի Հանրապետության կառավարության 2015 թվականի հուլիսի 23-ի                  N 797-Ն որոշման մեջ փոփոխություն և լրացումներ կատարելու մասին» Կառավարության որոշման նախագծի ընդունումը պայմանավորված է «Սեյսմիկ անվտանգության բարելավման ծրագրի» իրականացման արդյունավետության բարձրացմամբ և ՀՀ վարչապետի 18․06․2020թ․ թիվ 726-Ա որոշմամբ ստեղծված աշխատանքային խմբի 2020 թվականի օգոստոսի 5-ին կայացած առցանց քննարկման արձանագրության 3-րդ կետի կատարմամբ։  

2. ԸՆԹԱՑԻԿ ԻՐԱՎԻՃԱԿԸ ԵՎ ԽՆԴԻՐՆԵՐԸ

ՀՀ կառավարության և Ասիական զարգացման բանկի  միջև կնքված վարկային պայմանագրի հիման վրա իրականացման փուլում գտնվող «Սեյսմիկ անվտանգության բարելավման ծրագրի շրջանակներում առաջնահերթ կարգով կառուցվում և վերակառուցվում են սեյսմիկ տեսանկյունից առավել խոցելի հանրակրթական դպրոցական  շենքերը։ Ներկայումս անհրաժեշտություն է առաջացել հստակեցնելու առավել վտանգավոր դպրոցական շենքեր ունեցող դպրոցների ցանկը։ 

3․ ՏՎՅԱԼ ԲՆԱԳԱՎԱՌՈՒՄ ԻՐԱԿԱՆԱՑՎՈՂ ՔԱՂԱՔԱԿԱՆՈՒԹՅՈՒՆԸ

«Հայաստանի Հանրապետության 2015 թվականի հուլիսի 23-ի «Հայաստանի Հանրապետության պետական հանրակրթական դպրոցների սեյսմիկ անվտանգության բարելավման 2015-2030 թվականների ծրագիրը հաստատելու մասին» N 797-Ն ՀՀ կառավարության որոշմամբ ծրագրի հետ հաստատվել է  ՀՀ -ում  սեյսմակայունության տեսակետից առավել վտանգավոր 435 դպրոցների ցանկը, ինչպես նաև փոփոխություններով՝ 2017 թվականի հուլիսի  13-ի թիվ 805-Ն և 2018 թվականի դեկտեմբերի 13-ի թիվ N 1438-Ն որոշումներով, ՀՀ-ում  Սեյսմիկ անվտանգության բարելավման ծրագրի շրջանակներում կառուցվելիք կամ ամրացվելիք 46 դպրոցների ցանկը։
ՀՀ կառավարության և Ասիական զարգացման բանկի  միջև կնքված վարկային պայմանագրի հիման վրա իրականացվոմ է Սեյսմիկ անվատանգության բարելավման ծրագիրը (այսուհետ՝ Ծրագիր), որը սկսվել է 2015 թվականին և ծրագրի գործունեության ժամկետը երկարաձգվել է մինչև 2024 թվականը:
Ի տարբերություն այլ վարկային ծրագրերի տվյալ ծրագիրը հանդիսանում է արդյունքահեն, այսինքն ՀՀ-ին տրամադրված գումարները հաստատված է համարվում ոչ թե իրականացված ծախսերի, այլ ծրագրով նախատեսված արդյունքային ցուցանիշների ապահովման դեպքում: Բանկը նմանատիպ ծրագիր տարածաշրջանում իրականացնում է առաջին անգամ: Ծրագրի հիմնական և առանցքային ցուցանիշը հանդիսանում է առնվազն 18900 աշակերտի անվտանգ կրթական պայմանների ապահովվումը:  
Ծրագրի արդյունավետ իրականացման նպատակով Վարչապետի 30.06.2016թ թիվ 582-Ա որոշմամբ և խմբագրված այժմ 18.06.2020թ. թիվ 726-Ա որոշմամբ ձևավորվել է միջգերատեսչական աշխատանքային խումբ։ 
Դպրոցների ուսումնասիրության համար ՀՀ տարածքային կառավարման և ենթակառուցվածքների նախարարի 09.07.2018թ. թիվ 193-Ա հրամանով ստեղծվել է աշխատանքային խումբ` ՀՀ տարածքային կառավարման և ենթակառուցվածքների, ՀՀ արտակարգ իրավիճակների, ՀՀ կրթության, գիտության, սպորտի և մշակույթի նախարարությունների, Քաղաքաշինության կոմիտեի, Հայաստանի տարածքային զարգացման հիմնադրամի համապատասխան մասնագետների ընդգրկմամբ: 
Ծրագրի շրջանակներում 2019-2020 թվականներին ավարտվել են 6 դպրոցների շինարարական աշխատանքները, ներկայումս շինարարություն է իրականացվում թվով 12 դպրոցում՝  թվով 15 դպրոցում իրականացվում են նախագծային աշխատանքներ։ 

          4․  ԿԱՐԳԱՎՈՐՄԱՆ ՆՊԱՏԱԿԸ ԵՎ ԲՆՈՒՅԹԸ
Ծրագրի իրականացման աշխատանքների շրջանակներում, այդ թվում տեղում կատարված ուսումնասիրություննների արդյունքներով ի հայտ են եկել  հանրապետության բնակավայրերում էլ ավելի վատթար վիճակում գտնվող, առաջնահերթ լուծում պահանջոց  դպրոցական շենքեր։   ՀՀ վարչապետի 18․06․2020թ․ թիվ 726-Ա որոշմամբ ստեղծված աշխատանքային խմբի 2020 թվականի օգոստոսի 5-ի քննարկման արձանագրության 3-րդ կետի կատարումն ապահովելու նպատակով  կայացած առցանց քննարկման արձանագրության 3-րդ կետի կատարմամբ ՀՀ ՏԿԵՆ 2018 թվականի հուլիսի 9-ի N 193-Ա հրամանով ստեղծված  աշխատանքային խմբի ներկայացուցիչների կողմից ևս մեկ անգամ ուսումնասիրվել են որոշումներով հաստատված Երևանի թիվ 188 հիմնական դպրոցի, ՀՀ Արարատի Այգեստանի  միջնակարգ դպրոցի, ՀՀ Արմավիրի մարզի Մրգաշատի թիվ 2 միջնակարգ դպրոցի, ՀՀ Լոռու մարզի Օձունի թիվ 2 միջնակարգ դպրոցի, ՀՀ Վայոց ձորի Վայքի հիմնական դպրոցի շենքերը  և որպես առավել վտանգավոր 10 դպրոցներ։  Աշխատանքային խմբի քննարկումներից հետո առաջարկվել է կատարել փոփոխություններ  որոշումներով հաստատված դպրոցների ցանկում ներառելով էլ ավելի վատթար վիճակում գտնվող և առաջնահերթ կարգով լուծում պահանջող դպրոցներ։ 
1.   Նախագծով առաջարկվում է  որոշումներով հաստատված դպրոցների ցանկում կատարել հետևյալ փոփոխությունները 
- Երևանի թիվ 188 հիմնական դպրոցը փոխարինել Երևանի թիվ 45 հիմնական դպրոցով, 
- ՀՀ Արմավիրի մարզի Մրգաշատի թիվ 2 միջնակարգ դպրոցը փոխարինել Մրգաշատի թիվ 1 դպրոցով,    
- ՀՀ Լոռու մարզի Օձունի թիվ 2 միջնակարգ դպրոցը փոխարինել ՀՀ Արագածոտնի մարզի Հնաբերդի միջնակարգ դպրոցով,
- ՀՀ Վայոց ձորի Վայքի թիվ 2 հիմնական դպրոցը փոխարինել ՀՀ Արագածոտնի մարզի Արագածավանի թիվ 1 դպրոցով
-ՀՀ Արարատի մարզի Այգեստանի միջնակարգ դպրոցը փոխարինել ՀՀ Գեղարքունիքի մարզի Երանոսի թիվ 2 դպրոցով։ 
Միաժամանակ, հաշվի առնելով, որ  ՀՀ կառավարության 2015 թվականի հուլիսի 23-ի թիվ 797-Ն որոշման 2-րդ հավելվածով հաստատված  հանրապետությունում սեյսմակայունության տեսակետից առավել վտանգավոր դպրոցների ցանկում /շուրջ 435/ ներառված չէին այս  6 տարիների ընթացքում սեյսմիկ տեսնակյունից առավել խոցելի դարձած ՀՀ Արագածոտնի մարզի Հնաբերդ և Արմավիրի  մարզի Մրգաշատի դպրոցները, և վերջիններիս ներառման արդյունքով՝ համապատասխան փոփոխություններ է առաջարկվում կատարել նաև արդեն իսկ 437 դպրոցների թվային ցուցանիշների մասով։    

  5. ՆԱԽԱԳԾԻ ՄՇԱԿՄԱՆ ԳՈՐԾԸՆԹԱՑՈՒՄ ՆԵՐԳՐԱՎՎԱԾ ԻՆՍՏԻՏՈՒՏՆԵՐԸ և ԱՆՁԻՆՔ
 Սույն որոշման նախագիծը մշակվել է Հայաստանի Հանրապետության տարածքային կառավարման և ենթակառուցվածքների  նախարարության կողմից:

6. ԱԿՆԿԱԼՎՈՂ ԱՐԴՅՈՒՆՔԸ

Նախագծի ընդունմամբ ակնկալվում է հստակեցնել Դպրոցների սեյսմիկ անվտանգության բարելավման ծրագրում ընդգրկված գերակա դպրոցների ցանկը որոնք ենթակա են առաջնահերթ կարգով ուժեղացման և/կամ նորի կառուցման: Վերջիններս համարվում են սեյսմիկ անվտանգության տեսակետից բարելավման անհրաժեշտություն ունեցող առաջնահերթ դպրոցներ: 

7․ ՏԵՂԵԿԱՏՎՈՒԹՅՈՒՆ ԼՐԱՑՈՒՑԻՉ ՖԻՆԱՆՍԱԿԱՆ ՄԻՋՈՑՆԵՐԻ ԱՆՀՐԱԺԵՇՏՈՒԹՅԱՆ ԵՎ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐՈՒՄ և ԾԱԽՍԵՐՈՒՄ ՍՊԱՍՎԵԼԻՔ ՓՈՓՈԽՈՒԹՅՈՒՆՆԵՐԻ ՄԱՍԻՆ


Կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում ավելացումներ և նվազեցումներ չեն նախատեսվում։






ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին

Կառավարության որոշման նախագծի ընդունման առնչությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:



                                                    ՑԱՆԿ
Իրավական ակտերի, որոնց հիման վրա կամ որոնցից օգտվելով մշակվել է «ՀՀ  2015 թվականի հուլիսի 23-ի թիվ 797-Ն որոշման մեջ փոփոխություններ և լրացումներ կատարելու մասին» որոշման նախագիծը
	
ՀՀ կառավարության որոշման նախագիծը մշակվել է Նորմատիվ իրավական ակտերի մասին  ՀՀ օրենքի դրույթների հիման վրա։ 
